
REPUBLIKA E KOSOVES
REPUBLIKA KOSOVA — REPUBLIC OF KOSOVO
GJYKATA KOMERCIAL E KOSOVES

Numri i 1éndés: 2021:061177
Daté: 30.05.2024
Numri i dokumentit: 05759042

Kom.Dh.Shk.11.nr.26/24

GJYKATA KOMERCIALE E KOSOVES, Dhomat e shkallés sé dyté, gjyqtarja Saranda
Bogaj-Sheremeti, né ¢éshtjen juridike pérmbarimore té kreditorit Pro Milk Group, me seli né
Prishting, rr. “Gazmend Zajmi”, kundér debitorit The North Unicorn L.L.C., me seli n€ Prishtiné-
Fushé Kosové, e pérfagéson sipas autorizimit Shogéria e Avokatéve Koci &Vokshi, me seli né
Prishtiné, duke vendosur lidhur me ankesén e kreditorit té paraqgitur kundér aktvendimit té
Gjykatés Komerciale t¢ Kosovés — Dhomat e Shkallés sé Paré KPPP.nr.810/22 té datés
23.10.2023, me daté 24.05.2024, mori kété:

AKTVENDIM
REFUZOHET si e pa themelté ankesa e kreditorit Pro Milk Group, me seli né Prishtiné, ndérsa
aktvendimi i Gjykatés Komerciale t& Kosovés — Dhomat e Shkallés sé Paré KPPP.nr.810/22 té
datés 23.10.2023, VERTETOHET.

Arsyetim
Gjykata Komerciale e Kosovés — Dhomat e Shkallés sé Paré me aktvendimin e atakuar
KPPP.nr.810/22 té datés 23.10.2023, mé pikén | té dispozitivit e ka aprovuar pjesérisht prapésimi
e debitorit The North Unicorn L.L.C., me seli né Prishtiné dhe ka anuluar pjesérisht Urdhri
Pérmbarimor P.nr.58/21 i datés 03.02.2021, i Pérmbaruesit Privat Afet Mjeku, pér pjesén e

detyrimit né shumén prej 13,895.35 € dhe pérfundon procedura pér kété pjesé té pérmbarimit.

Né pikén 1l e ka refuzuar pjesérisht prapésimi i debitorit The North Unicorn L.L.C., me seli né
Prishtiné ashtu qé mbetet né fuqi pjesérisht Urdhri Pérmbarimor P.nr.58/21 i datés 03.02.2021,
sa | pérket shumés prej 3,357.84€, s¢ bashku me kamatén ligjore pér kété pjesé té borxhit dhe

shpenzimet e procedurés pérmbarimore.

Kundér kétij aktvendimi né afatin ligjor ka ushtruar ankesé kreditori Pro Milk Group, me seli né
Prishting, rr. “Gazmend Zajmi”, pa i pérmendur shkaqget ankimore, me té cilén e ka kontestuar
né térési aktvendimin e Gjykatés Komerciale e Kosovés — Dhomat e Shkallés sé Paré
KPPP.nr.810/22 té datés 23.10.2023, me propozim g€ té aprovohet si e bazuar ankesa e
kreditorit, duke e 1&né né fuqgi Urdhrin pér Pérmbarim P.nr.58/21 i datés 03.02.2021 si dhe té
anulohet aktvendimi KPPP.nr.810/22 té datés 23.10.2023 i Gjykatés Komerciale té Kosovés —

Dhomat e Shkallés sé Paré dhe té refuzohet prapésimi i debitorit.

Pérgjigje né ankesa nuk ka parashtruar debitori.

Gjyqtari individual i Gjykatés Komerciale — Dhomat e shkallés sé dyté, i shqyrtoi shkresat e
Iéndés, aktvendimin e atakuar dhe pretendimet ankimore, né kuptim té nenit 3 par.2 té Ligjit
nr.04/L-139 pér Procedurén Pérmbarimore (LPP), si dhe né kuptim té nenit 194 té Ligjit pér

Procedurén Kontestimore (LPK), gjeti se:

Ankesa e kreditorit éshté e pabazuar.

Nga shkresat e 1€ndés rrjedh se kreditori Pro Milk Group, me seli né Prishtinég, rr. “Gazmend
Zajmi”, me datén 03.02.2021 ka paraqitur propozim pér lejimin e pérmbarimit, kundér debitorit
The North Unicorn L.L.C., me seli né Prishtiné, né bazé té dokumentit té besueshém — Faturés

pér shumén e borxhit prej 17,253.19 €.

Pérmbaruesi Privat Afet Mjeku, me seli né Prishting, duke vepruar sipas propozimit té kreditorit,
ka caktuar urdhrin P.nr.58/21 i datés 03.02.2021, duke lejuar pérmbarimin né bazé té dokumentit
té besueshém — Faturave Nr.6389/20 e datés 06.11.2020, Nr. 5925/20 e datés 15.10.2020, dhe
Nr.5423/20 e datés 28.09.2020, duke urdhéruar debitorin t'ia paguaj kreditorit shumen e
pérgjithshme prej 17,253.19€, né emér te borxhit kryesor me kamatévonesén ligjore prej 8% ne

vit duke filluar nga data e léshimit te secilés fature veg e ve¢ deri ne debitimin pérfundimtar si

dhe shpenzimet e procedurés pérmbarimore duke pérfshiré edhe shpenzimet e avokatit sipas
rregullores pér Tarifén e Avokatéve, nén kércénimin té pérmbarimit té dhunshém dhe pasojave
tjera ligjore, pérmbushja e detyrimit té realizohet pérmes bllokimit té llogarive bankare té
debitorit dhe transferimin e tyre né llogariné e kreditorit, sekuestrimin e letrave me vleré,
sekuestrimi, vlerésimi shénimi i pérmbarimit né librin publik té paluajtshmérive, shitjen e
sendeve dhe pérmbushjen e detyrimit té kreditorit, té béhet pérmbarimi né pjesén e pasurisé sé
debitorit né shogériné tregtare, dorézimi i sendeve té luajtshme dhe kreditori té fitoj té drejtén e

pengun né sendet e luajtshme.

Gjykata Komerciale e Kosovés — Dhomat e Shkallés sé Paré, duke vendosur lidhur me prapésim
e debitorit, ka nxjerré aktvendimin e atakuar KPPP.nr.810/22 té datés 23.10.2023, mé pikén | té
dispozitivit e ka aprovuar pjesérisht prapésimi e debitorit The North Unicorn L.L.C., me seli né
Prishtiné dhe ka anuluar pjesérisht Urdhri Pérmbarimor P.nr.58/21 i datés 03.02.2021, i
Pérmbaruesit Privat Afet Mjeku, pér pjesén e detyrimit né shumén prej 13,895.35 € dhe
pérfundon procedura pér kété pjesé té pérmbarimit. Né pikén 11 e ka refuzuar pjesérisht prapésimi
i debitorit The North Unicorn L.L.C., me seli né Prishtiné ashtu qé mbetet né fuqi pjesérisht
Urdhri Pérmbarimor P.nr.58/21 i datés 03.02.2021, sa i pérket shumés prej 3,357.84€, sé bashku
me kamatén ligjore pér kété pjesé té borxhit dhe shpenzimet e procedurés pérmbarimore.

Né arsyetim té aktvendimit té atakuar gjykata ka theksuar se né rastin konkret, sipas faturave té
lartcekura, rezulton se debitori, ka jané béré tri pagesa né emér té kétij borxhi, dhe até me daté
22.01.2022 ka béré pagesé né vleré prej 6,000.00 euro, me daté 05.01.2021 ka béré pagesé né
vleré prej 900.00 euro dhe me daté 11.02.2021 ka béré pagesé né vleré prej 890.00, apo né total
shumén prej 7,790.00 euro. Né kété drejtim, megenése pagesa e pjesérishme e borxhit nuk éshté
kontestuese as nga vet kreditori, ndérsa nga koha kur palét jané pajtuar se borxhi ka ngelur né
vleré prej 11,147.84 euro, debitori ka béré pagesa né shumén prej 7,790.00 euro, rezulton se
borxhi i mbetur nga faturat mbi bazén e té cilave éshté lejuar pérmbarimi éshté né vleré prej
3,357.84 euro. Andaj gjykata duke u bazuar né nenin 71 par.1 nén par. 1.2 te LPP-sé&, me té cilin
pércaktohet se prapésimi mund té bazohet vetém nése: "dokumenti né bazé té cilit &shté marr
vendimi pérmbarues ose urdhri pérmbarues éshté prishur, anuluar, ndryshuar ose shfugizuar né
njé ményré tjetér, gjegjésisht nése né ndonjé ményre e ka humbur efektin e tij ose éshté

konkluduar se éshté pa efekt juridik” vendosur si né pikén | té dispozitivit té kétij aktvendimi

duke aprovuar pjesérisht prapésimin e debitorit pér shkak se Urdhri Pérmbarimor 58/21 i datés
03.02.2021 né shumén prej 13,895.35 é&shté béré i pa efekt juridik pér shkak té pagesés se borxhit
ne kété vleré nga debitori. Ndérsa vendimin mbi pérfundimin e procedurés pérmbarimore né kété
pjesé té pérmbarimit, Gjykata e mbéshteti né nenin 66.4 te LPP-se i cili percakton se "Pas
pérmbushjes se kredisé se kreditorit nxirret vendimi pér pérfundimin e procedurés
pérmbarimore”. Né pikén 1l té dispozitivit té kétij aktvendimi, duke e 1éné né fuqi urdhrin e
pérmbaruesit privat P.nr.58/21 i datés 03.02.2021, né shumén prej 3,357.84 euro, pasi qé gjeti se
faturat né bazé té se cilave éshté lejuar urdhri pér pérmbarim dhe nga té cilat buron borxhi i
lartcekur, i plotésoné kushtet pér té gené dokumente té besueshme dhe i pérmbajné té gjitha
elementet e kérkuara né pérputhje me nenin 29.3 té LPP-s&, kjo pasi qé né secilén faturé jané
treguar palét, pérkatésisht kreditori dhe debitori, jané té pérshkruara garté shérbimet té cilat kané
gené objekt i faturave, éshté pércaktuar shuma e cila ishte detyrim pér pérmbushje nga ana e
debitorit si dhe koha e pérmbushjes sé kétij detyrimi. Pra si faturat si né pikén Il, jané dorézuar
origjinal sipas pérputhjes me neni 37 té LPP-sé dhe jané té pranuara nga debitori né ményré té
rregullt, gé vértetohet edhe qé nuk éshté pérmbushur borxhi pér pjesén té mbetur té detyrimit.

Vlerésimin dhe géndrimin juridik té gjykatés sé shkallés sé paré, Gjykata Komerciale e Kosovés
— Dhomat e Shkallés sé Dyté, e aprovon si té rregullt dhe té ligjshém, pér arsye se aktvendimi i
atakuar nuk éshté pérfshiré me shkelje thelbésore té dispozitave té procedurés kontestimore nga
neni 182 paragrafi 2, pika b), g), j), k) dhe m), té LPK-sé&, dhe se drejté éshté zbatuar e drejta
materiale, e té cilat shkage ankimore gjykata e shkallés sé dyté, né bazé té nenit 194 té LPK-sé,

i vleréson edhe sipas detyrés zyrtare.

Nisur nga kjo gjendje e céshtjes, Gjykata Komerciale — Dhoma e shkalles se dyté, vleréson se
gjykata e shkallés sé paré i ka zbatuar drejté dispozitat e Ligjit té Procedurés Pérmbarimore me
rastin e vendosjes pér aprovim té pjesshém té prapésimit té debitorit. Sipas vlerésimit té késaj
gjykate, Dhomat e Shkallés sé Paré drejté kané vlerésuar gjendjen faktike kur kané konstatuar se
jané béré tri pagesa né emér té kétij borxhi, dhe até me daté 22.01.2022 ka béré pagesé né vleré
prej 6,000.00 euro, me daté 05.01.2021 ka béré pagesé né vleré prej 900.00 euro dhe me daté
11.02.2021 ka béré pagesé né vleré prej 890.00, apo né total shumén prej 7,790.00 euro. Né kété
drejtim, meqgenése pagesa e pjesérishme e borxhit nuk éshté kontestues as nga vet kreditori,

ndérsa nga koha kur palét jané pajtuar se borxhi ka ngelur né vleré prej 11,147.84 euro, debitori

ka béré pagesa né shumén prej 7,790.00 euro, rezulton se borxhi i mbetur nga faturat mbi bazén
e té cilave éshté lejuar pérmbarimi éshté né vleré prej 3,357.84 euro. Andaj gjykata duke u bazuar
né nenin 71 par.1 nén par. 1.2 te LPP-sé, me té cilin pércaktohet se prapésimi mund té bazohet
vetém nése: "dokumenti né bazé té cilit éshté marr vendimi pérmbarues ose urdhri pérmbarues
éshté prishur, anuluar, ndryshuar ose shfugizuar né njé ményré tjetér, gjegjésisht nése né ndonjé
ményre e ka humbur efektin e tij ose éshté konkluduar se éshté pa efekt juridik” vendosur si né
pikén | té dispozitivit té kétij aktvendimi duke aprovuar pjesérisht prapésimin e debitorit pér
shkak se Urdhri Pérmbarimor 58/21 i datés 03.02.2021 né shumén prej 13,895.35 éshté béré i pa
efekt juridik pér shkak té pagesés se borxhit ne kété vleré nga debitori. Ndérsa vendimin mbi
pérfundimin e procedurés pérmbarimore né kété pjesé té pérmbarimit, Gjykata e mbéshteti né
nenin 66.4 te LPP-se i cili pércakton se "Pas pérmbushjes se kredisé se kreditorit nxirret vendimi
pér pérfundimin e procedurés pérmbarimore”. Gjithashtu sipas vlerésimit té késaj gjykate,
Dhomat e Shkallés sé Paré drejté dhe sakté kané vlerésuar gjendjen faktike kur kané konstatuar
se né pikén, Il té dispozitivit duke e 1€né né fuqi urdhrin e pérmbaruesit privat P.nr.58/21 i datés
03.02.2021, né shumén prej 3,357.84 euro, pasi qé gjeti se faturat né bazé té se cilave éshté lejuar
urdhri pér pérmbarim dhe nga té cilat buron borxhi i lartcekur, i plotésoné kushtet pér té gené
dokumente té besueshme dhe i pérmbajné té gjitha elementet e kérkuara né pérputhje me nenin
29.3 té LPP-sé, kjo pasi gé né secilén faturé jané treguar palét, pérkatésisht kreditori dhe debitori,
jané té pérshkruara garté shérbimet té cilat kané gené objekt i faturave, éshté pércaktuar shuma
e cila ishte detyrim pér pérmbushje nga ana e debitorit si dhe koha e pérmbushjes sé kétij
detyrimi. Né kété drejtim gjykata e shkallés sé paré drejté ka zbatuar kushtet ligjore nga Neni 29
par. 1 dhe par. 3i LPP, i cili pércakton se “Pérmbarimi me géllim té realizimit t& kérkesés né té
holla caktohet edhe né bazé té dokumentit té besueshém”. Ndérsa neni 37 pércakton se “Kur
propozimi pér pérmbarim paragitet né bazé té dokumentit té besueshém, mjafton gé propozimit

t’i bashkéngjitet dokumenti i tillé origjinal apo kopja e tij e vértetuar sipas ligjit”.

Mbi bazén e késaj dispozite ligjore, kjo Gjykaté vleréson se dhomat e shkallés sé paré kané
konstatuar drejté se fatur si dokument i besueshém mbi té cilén ishte iniciuar procedura
pérmbarimore, respektivisht éshté lejuar pérmbarimi nuk i plotéson kushtet né ményré
kumulative qe duhet t’i keté dokumenti i besueshém. Né rastin konkret garté rezulton se disa
faturat nuk e jané, mbi bazén e sé cilés mund té konstatohet ekzistimi i detyrimit dhe pranimi si

i tillé nga debitori. Sé kéndejmi, Gjykata thekson se pa plotésimin e kétij kushti dokumenti i

5(6)



2024:080308

Numri i léndés: 2021:061177
Daté: 30.05.2024
Numri i dokumentit: 05759042

besueshém nuk mund ta keté fuginé e titullit pérmbarues sepse rezulton se jané dokumente té pa
vértetuar nga origjinaliteti ose jané kopje dhe dokumentet e besueshme né raport me dokumentet
tjera pérmbarimore duhet ta kené fuginé e pa kontestuar ekzekutive né ményré qé procedura
pérmbarimore té iniciohet pérmes kétyre dokumenteve. Sa i pérket faturave tjera qé jan té
lartécekura si né pikén |1, ato pérmbajné té gjitha tiparet nga dispozitat e LPP-sé, pasi gé jané
prezantuar né origjinal dhe pérmbajné nénshkrimi dhe vulén e debitorit prandaj, i validohen me
pranimin e faturave pérderisa jané té nénshkruara nga pérfagésuesi i debitorit apo debitori.

Sé kéndejmi, edhe gjykata e shkallés sé dyté éshté e géndrimit té njéjté juridik se né procedurén
pérmbarimore organi pérmbarues, pérfshiré kétu edhe gjykatén gé ka kompetencé shqyrtimin e
ligjshmérisé sé pérmbarimit, nuk ka tagér té vlerésojé ligjshmériné e raportit juridik nga i cili
rrjedh dokumenti i besueshém, statusin e paléve apo detyrimet e ndérsjella mes tyre. Por, organi
pérmbarues, pérfshiré edhe gjykatén e shkallés sé paré shqyrton vetém rregullsiné dhe
pérshtatshmériné e dokumentit pérmbarues dhe/apo atij té besueshém, me ¢’rast procedura sipas

prapésimit i nénshtrohet vetém shqyrtimit formal té titullit ekzekutiv.

Andaj, duke marr parasysh pretendimet ankimore, té cilat konsistojné ndaj aktvendimit té
ankimuar, Gjykata Komerciale e Kosovés - Dhomat e Shkallés sé Dyté konsideron se kéto
pretendimet ankimore jané té pa bazuara, ngase nuk kemi té béjmé me shkelje thelbésore té
dispozitave té Ligjit té Procedurés Kontestimore, dhe zbatimin té gabuar té se drejtés materiale,
té cilat shkelje kjo gjykaté i véshtron sipas detyrés zyrtare né kuptim té nenit 194 té LPK-sé, dhe

asté Ligjit té Procedurés Pérmbarimore.

Nga sa u tha me larté u vendos si né dispozitiv té kétij aktvendimi né kuptim té nenit 209 pika
b) té LPK-sé.

GJYKATA KOMERCIALE E KOSOVES
Dhoma e shkallés sé dyté
Kom.Dh.Shk.I1.nr.26/24 dt. 30.05.2024

Gjyqgtarja,
Saranda Bogaj-Sheremeti.

